
SKÝRSLA B A N K A S T J Ó R N A R 

1. Þróun efnahagsmála 
INNGANGUR. Árið 1962 reyndist 

þjóðarbúskap Íslendinga í flestum efn-
um mjög hagstætt. Samkvæmt bráða-
birgðaáætlunum Efnahagsstofnunar-
innar er talið, að aukning þjóðarfram-
leiðslunnar á árinu hafi numið a. m. k. 
5% miðað við árið áður, en árið 1961 
er hún talin hafa numið 3%. Verðlag á 
útflutningsafurðum var hagstætt á ár-
inu nema á lýsi, sem lækkaði mjög veru-
lega í verði, en þegar á heildina er litið, 
bötnuðu verzlunarkjörin lítið eitt á ár-
inu. 

Framleiðsluaukningin á árinu átti 
fyrst og fremst rót sína að rekja til 
meiri sjávarafla og vinnslu fiskafurða, 
og annað árið í röð færðu íslenzk fiski-
skip að landi meiri aflafeng en nokkru 
sinni fyrr. Nam heildaraflinn 1962 768 
þús. tonnum á móti 641 þús. tonnum ár-
ið 1961. Aflaaukningin var öll að þakka 
meiri síldveiðum, sem jukust um rúm 
150 þús. tonn eða 47% frá árinu áður. 
Aftur á móti minnkaði afli á þorskveið-
um og öðrum veiðum um nær 10 °/o. 
Stafaði sú lækkun svo til eingöngu af 
mjög litlum afla togaraflotans bæði 
vegna lélegrar veiði og langvarandi 
vinnustöðvunar. Nam togaraaflinn að 
þunga til ekki nema rúmum 5 % af heild-

araflanum á árinu, og eru það mikil 
umskipti frá því, sem áður var, því að 
fyrir aðeins fjórum árum síðan nam 
togaraaflinn um 40% af heildarafla-
magninu. Þótt aukinn afli bátaflotans, 
einkum á síldveiðum, hafi orðið hér 
mjög til bjargar að undanförnu, hlýtur 
hnignun togaraútgerðarinnar að vera 
mikið áhyggjuefni. 

Þær upplýsingar, sem nú liggja fyrir, 
benda til þess, að nokkur framleiðslu-
aukning hafi orðið í landbúnaði. Mjólk-
urframleiðsla jókst um 8%, en kjöt-
framleiðsla lítið eitt. Framleiðsluaukn-
ing virðist hafa orðið fremur lítil í iðn-
aði. Á hinn bóginn mun veruleg fram-
leiðsluaukning hafa átt sér stað í bygg-
ingarstarfsemi og byggingarvöruiðnaði, 
enda jókst fjárfesting um 17% á árinu. 

Hin mikla tekjuaukning, sem átti sér 
stað í sjávarútveginum, ásamt meiri 
fjárfestingu og auknum peningatekjum 
vegna launahækkana, hafði í för með sér 
mjög aukna eftirspurn bæði eftir inn-
flutningi og innlendum vörum og þjón-
ustu. Þetta kom þó ekki fram í versn-
andi stöðu gagnvart útlöndum vegna 
mikillar aukningar í útflutningsfram-
leiðslu, og varð hagstæður greiðslujöfn-
uður á árinu. Ný vandamál sköpuðust 


